
252 UM KÍKISSTJÓUN.

Konunglega Auglýsing
um það, að ríkisstjórn skuli falin á hendur ríkisarfa í fjærvist 
konungs:

Vér Christian hinn Níundi, o. s. frv. Gjörum kunn- 
ugt: jrnreð Vér höfum í hyggju að ferðast til útlanda, viljum 
Vér samkvæmt 1. grein í lögum, 11. febr. þ. á., um ríkisstjórn, 
þegar svo stendur á, að konungur ekki er orðinn fulltíða, eða er 
sjúkur eða fjærverandi, að rikisstjórn í fjærvist Vorri sé falin 
á hendur ríkisarfanum.

því birtum Vér hérmeð Vorum kæru og trúu þegnum, að 
sonur Vor elskulegur, hans konunglega tign, krónprinz Christian 
Frederik Vilhelm Carl, tekur við ríkisstjórn í Voru nafni, frá 21. 
þ. m. þangað til Vér komum heim aptur.

Geflð á Amalíuhöll, 18. dag nóvbrm. 1871.

Undir Vorri konunglegu hendi og innsigli.

Christian R.
(L- S.) _________________

L. gr. Holstein.

þetta skal hérmeð kunngjört öllum þeim, sem hlut eiga að máli. 
í fyrirsæti ráðgjafanna 27. dag janúarm. 1872.

L. gr. Holstein.

27. janúar. 8. Bréf dómsmálastjórnarinnar til fángelsis-stjórnar- 
innar, um lausn betrunarhússfanga.

Eptir að hingað hafði borizt bréf fangelsis-stjórnarinnar, 
dagsett 23. þ. m., er samkvæmt þegnlegum tillögum dómsmála- 
stjórnarinnar 27. s. m. allramildilegast fallizt á:

að fanganum Jóhannesi Bjarnasyni af Islandi, sem situr í 
hegningarhúsinu á Vridslöselille, verði geflð svo mikið upp af 
betrunarhússvinnu þeirri í 5 ár, sem liann var dæmdur í með dómi 
hæstaréttar 6- nóvbr. 1866 fyrir hrossa- og sauðaþjófuað, að

hann geti komizt af stað til íslands með fyrstu ferð póstgufu- 
skipsins þangað í vor.

þetta gefst yður til vitundar, yður til leiðbeiningar og frek- 
ari ráðstöfunar.

ö. Bréf dómsmálastjórnarinnar til utanrikisstjórnar- 
innar, um skemmdir á eggvarpi í Grundarfirði1.

Ibænarskrá nokkurri, sem amtmaðurinn yiirvesturumdæmiíslands 
heflr senthingað, hefirHelgi prestur Sigurðsson að Setbergi innan Snæ- 
fellsnessýslu borið sig upp undan þvi, að frakkneskirfiskimenn hafi gjört 
óspektir sumarið 1870, og serílagi undan því, að skipverjarafskipinu 
Marie Desirée, S. B. N. 28, frá Porteux, sem skipstjórn- 
armaður Giquel ræður fyrir, hafi skemmt æðarvarpið á eyjunni 
Melrakkaey í Grundarfirði, sem heyrir téðu prestakalli til. Með 
réttarprófi, sem haldið hefir verið útaf þessu, samkvæmt boði 
stjórnarráðsins, og sem vér jafnframt sendum útskript af og stað- 
festa útleggingu af henni á Dönsku, má og álíta fullsannað, að 
fimm menn af skipshöfninni á téðu frakknesku skipi, — en eigandi 
þess eða útgjörðarmaður er nefndur Hervé —, hafi lent báti við 
eyjuna, og liafi þrír menn gengið á land upp; þar hittu synir 
prestsins þá, og sáu, að einn þeirra, sem sagður er stýrimaður, 
hélt á vandlaup, og voru í honum tveir dauðir æðarfuglar, dauður 
lundi, 7 æðaregg og æðarfuglahreiður eitt, er í var liérumbil tvö 
lóð af hreinum æðardún, og var þessi maður jafnframt að drepa 
þriðja æðarfugliun. Prestur metur skaða þann, sem hann hefir 
orðið fyrir við þetta, á 100 rd., en amtmaðurinn yfir vesturum- 
dæminu liefir í þessu skyni getið þess, að hann álíti 25 rd. nokk- 
urnveginn hæfilegar skaðabætur í þessu tilfelli, jafnvel þó skaða- 
bæturnar verði miðaðar við hinar skaðlegu afleiðingar, sem slíkur 
óskundi geti haft í för með sér, en það er útaf þessu tekið 
fram, að það sé nauðsynlegt skilyrði fyrir því, að æðarvarp þríf-

') Tibindi um stjórnarmálefni Islands III., 188.

2. febrúar.


